
Ariketa
"Pictionary" jokua
Landuko dittugunak:

Aditza

Mikelek jo nau ≠ Mikelek jo dost

Leirek zaplastekua emon dost ≠ Leirek zaplastekua jo dost

Lexikua

Kolpiak: -ko/-kada egitturak

Ukabilkada ≠ Puñetazo

Burukua ≠ Koskorroia
Lesiñuak: 

Bihurrittua ≠ Esguince
Beltzunia ≠ Moratoia
IKASMAILLA: LH eta DBH
MATERIALA:  Arbela, klariona, kaja bat eta erloju bat

AZALPENA:

Ariketa honen helburua JO eta EMON aditzen erabillera egokixa praktikatzia. Interesatzen jakun lexikua lantzeko be egokixa izan leike.
Gutxienez sei lagun bihar dira jokatzeko, binaka jarduteko. Biñaka ala taldeka egin leike.
Gehixenez 4 talde egongo dira lehian. Kajaren barruan landu nahi dittugun esaldi eta lexikuak kartulinetan idatzitta egongo dira. Horrela, beti erlojuaren norabidian, A taldia hasiko da jokuarekin. Bere ordezkarixak kaja barruan egongo dan kartulina bat hartuko dau. Kartulina honetan esaldixa edo lexikua egongo da baiña ez bixak batera, une bakoitzian landu nahi danaren arabera halako kartulinak egongo dira eta. Ordezkarixak, adibidez, “Tximuak ukabilkada bat emon dotsa mutillari” esaldixa hartuko dau. Honek bi minutu edukiko dittu arbelian esaldi hori irudikatzeko. Bi minutu horietan bere taldekidiak esaldixa asmatzeko aukeria edukiko dabe eta denboria pasau eta gero, txandia beste taldekideengana pasauko da. Beste taldiak aukera bakarra edukiko dabe esaldixa asmatzeko. Esaldixa edo berbia asmatzen daben taldiak puntu bat hartuko dau berarendako eta 6-8 puntu lortzen dittuana izango da irabazlia.

Aldaeria: 

Esaldixak mimika bidez azaltzia taldekidiei.

Joku honetarako, aurrez esaldi eta berba batzuk prestatuko dira.

Esaldixak honakuak izan leizke:

· Tximuak mutillari ukabilkada bat emon dotse.

· Antxintxika egin eta gero zaldixa nekatuta zeguan.

· Aguriak jo nau.

· Txakurrak haginka egin dost.

· Beltzunia ezkerreko begixan daukat.

· Eskumako orkatillia daukat bihurrittuta.

· Eskumuturra handittuta daukat.

· Burukua emon dotsa.

· Neskiak mutilla ukabillarekin tripan jo dau.

· Pelotakada bat emon doste.

· Harrikada bat emon doste.

· Aurpegixan zartainkada bat emon zosten.

· ...

Lexikuari dagokionez, hurrengo hitzak erabilli ahal izango dira:

kantsauta

nekatuta

ukabilkadia

ostikadia

burukua

hagiñetakua

handittua

baltzunia

...

